
NASIONAL KES POLITIK PENDIDIKAN WILAYAH

Vaksin 'walk in' warga emas di seluruh
negara, mulai minggu depan
Oleh Luqman Arif Abdul Karim - Ogos 2, 2021 @ 1:19pm
luqman.arif@bh.com.my

PUTRAJAYA: Kaedah pemberian vaksin secara terus atau 'walk in' untuk
warga emas akan diperluaskan di seluruh negara, mulai minggu depan.

Menteri Penyelaras Program Imunisasi COVID-19 Kebangsaan (PICK),
Khairy Jamaluddin, ketika mengumumkan perkara itu berkata,
perangkaan semasa di peringkat nasional menyaksikan sebanyak 95
peratus daripada warga emas yang berdaftar sudah menerima suntikan
vaksin masing-masing.

Sehubungan itu, katanya, Badan Bertindak Imunisasi COVID-19 (CITF)
membuat keputusan supaya kaedah pemberian vaksin secara 'walk in'
yang dilaksanakan di Lembah Klang, diperluaskan di semua negeri.

"Ada negeri yang sudah mula (pemberian vaksin kepada warga emas
secara 'walk in', ada yang sudah bersedia untuk terima 'walk in' bagi warga
emas.

"Justeru, pengumuman akan dibuat di peringkat CITF negeri, tetapi secara
dasar, di peringkat CITF Persekutuan, kita buat keputusan, negeri boleh
mula 'walk in' untuk warga emas yang belum terima dos pertama mereka.

"Kita serah kepada CITF negeri dengan turunkan kuasa kepada mereka,
bagi tentukan Pusat Pemberian Vaksin (PPV) mana dikhaskan untuk
warga emas," katanya pada sidang media, di sini, hari ini.

Experience the future of online
trading.

Moneta MarketsAD KNOW MORE

Khairy yang juga Menteri Sains, Teknologi dan Inovasi berkata kaedah
pemberian vaksin secara 'walk in' untuk warga emas di Lembah Klang
tidak terhad hanya kepada sembilan PPV, seperti diumumkan dalam
pengagihan pelalian kepada baki penerima menerusi Operasi Lonjakan
Kapasiti.

Mengikut perincian, beliau berkata, jumlah warga emas yang berdaftar di
seluruh negara bagi mendapatkan suntikan pelalian kini mencecah 9.3
peratus atau 3.1 juta orang.

"Daripada jumlah ini, seramai tiga juta sudah menerima sekurang-
kurangnya satu dos suntikan, manakala 2.25 juta atau 71 peratus sudah
lengkap divaksin," katanya.

Membentangkan data lengkap CITF setakat semalam, Khairy berkata 6.2
juta daripada 20.9 juta yang mendaftar dengan PICK terdiri daripada
penerima fasa kedua, manakala 14.7 juta lagi ialah fasa ketiga.

Sejak dilaksanakan pada 19 April lalu, katanya, pengagihan suntikan
pelalian bagi fasa kedua meliputi 7.86 juta penerima berdaftar, iaitu tiga
juta warga emas, orang kelainan upaya (347,000) dan komorbiditi (7.3
juta)

"Dengan vaksinasi harian mencecah 500,000 dan terus meningkat,
sehingga hujung minggu lalu, kita sudah berikan suntikan pelalian kepada
lebih 20 juta populasi di Malaysia.

"Pada 29 Julai ialah rekod inokulasi tertinggi dengan 556,404 dos
suntikan, manakala purata sepanjang tujuh hari turut mencatatkan
peningkatan 26 peratus iaitu 533,832 dos berbanding minggu sebelumnya
sebanyak 423,265 dos.

"Rumusan vaksin sepanjang pelaksanaan PICK pada Julai lalu
menyaksikan 12,449,975 suntikan dos diberikan di seluruh Malaysia,
dengan purata suntikan ialah 398,843 iaitu lonjakan 136 peratus daripada
purata pemberian dos pada Jun sebanyak 293,267 dos.

Mengemukakan data bekalan setakat semalam, Khairy berkata Malaysia
sudah menerima 28,154,280 dos vaksin dan menjangkakan penghantaran
seterusnya bakal tiba sepanjang tempoh beberapa minggu, bulan ini.

Bagi vaksin Pfizer, katanya, negara menerima 11,341,980 dos setakat ini
manakala bekalan seterusnya membabitkan 1,800,630 dos dijangka tiba
pada minggu pertama bulan ini iaitu antara hari ini hingga 8 Ogos

pada minggu pertama bulan ini, iaitu antara hari ini hingga 8 Ogos.

"AstraZeneca pula kita sudah terima 2,412,300 dos dan ada sumbangan
dari United Kingdom yang dijangka tiba pada minggu ini, manakala vaksin
Sinovac, Pharmaniaga sudah menyelesaikan bekalan 14,400,000 dos,

tetapi pada mesyuarat Jawatankuasa Khas Jaminan Akses Bekalan
Vaksin (JKJAV) minggu ini, kita akan buat keputusan perolehan tambahan
untuk Sinovac dari Pharmaniaga.

"Ini bagi menampung kadar vaksinasi harian yang tinggi pada bulan ini,"
katanya.

Gambar fail, sukarelawan MyVac di pengoperasian Pusat Pemberian Vaksin (PPV)
Pandu Lalu OKU Sentral yang merupakan pusat khusus khas untuk OKU (Orang Kurang

Upaya) dan penjaga OKU di Petaling Jaya. - Foto Rohanis Shukri

